
РЕЗЮМЕ 
Мазкур мақолада гендер тенглик ҳақида фикр ва мулоҳазалар юритилган. Халқаро даражада аѐлларнинг 

жамиятда тутган ўрни ва фаолияти ўрганилган. Гендер маданиятини шакллантиришга эътибор қаратилган. 
РЕЗЮМЕ 

В этой статье обсуждается гендерное равенство. На международном уровне изучаются роль и деятельность 
женщин в обще-стве. Основное внимание уделяется формированию гендерной культуры. 

SUMMARY 
This article discusses gender equality. At the international level, the role and activities of women in society have 

been studied. The focus is on shaping a gender culture. 

“Тарихий шукух маданияти” тушунчаси ва унинг ижтимоий ҳодисаларни билишдаги аҳамияти

Ширинов Анвар Қаноатович 
Бухоро давлат университети

катта ўқитувчиси 

Taянч сўзлар: тарих, онг, тафаккур, мерос, менталитет
Ключевые слова: история, сознание, мышление, наследие, менталитет
 Съезд. Key words: history, consciousness, thought, heritage, mentality 

Тарихий тафаккур маданияти тушунчасининг
моҳиятини англаб етиш учун “тарихий маълумот”, 
“тарихий билим”, “тарихий онг”, “тарихий тафаккур”
тушунчаларининг мазмуни нимадан иборатлигини
билиб олишимиз керак.

Маълумки, ҳар қандай соҳа бўйича билим ҳосил
қилиш учун маълумот(информация)лар тўплаш керак
бўлади. Айтайлик, қадимшунос(археолог) маълум
тарихий маданий қатлам ҳақида янги билим ҳосил
қилиши учун маълумотлар излайди, топилмаларни бир-
бирига солиштиради, натижада ўтмиш замонлар ҳақида
бирор-бир янги билим ҳосил қилинади. Бу билим тўғри
ёки хато бўлиши мумкин. Нима учун янги билимнинг
тўғри ёки хатолиги ҳақида гапираяпмиз? Бу шунинг
учунки, биз олиб бормоқчи бўлган тадқиқотимизнинг
мақсади чин(рост) билим ҳосил қилиш маданияти, 
мукаммал фикрлаш нима эканлигини кўрсатиб
беришдир. Тўғри билим ҳосил қилиш эса жуда кўп
омилларга боғлиқ. Бу омилларни кўриб ўтиладиган ҳар
бир сўз ва тушунча моҳиятини таҳлил этиш ва тафаккур
қонунлари талабини кўрсатиш ёрдамида очиб беришга
ҳаракат қиламиз. Қадимшунос ҳақидаги олдинги
фикримизга қайтсак, у топган ашиёси узоқ йиллар
давомида номаълум бўлиб келган қадимий тарихий
маълумот. Буларни бир-бири билан алмаштириб
юбориш мантиқан мумкин эмас. Чунки тарихий
маълумотларни ҳам қадимийси, ҳам янгиси бўлади. 
Қадимшуносларнинг мақсади минг йиллар аввал
яшаб ўтган ижтимоий ҳаёт изларини топиш асосида
одамларнинг ҳаёти, турмуш маданиятига тегишли
маълум хулосалар ҳосил қилишдир. Ана шу хулоса
учун асос бўладиган топилмалар (сопол, танга, суяк
қолдиқлари ва ҳ.к.) тарихий маълумот вазифасини
ўтайди. Уларга таянган ҳолда ҳосил бўлган янги билим
қадимий ҳаёт ҳақида хулоса бўлади. Бу вазифа билан
шуғулланувчилар қадимшунос-тарихчилар бўладилар. 
Яъни, археолог олим. Буни айримлар  “археологик
олим” деб ҳам аташади. Агар “археологик олим”
тарзида ишлатилса, қазишма ишлари давомида
“топилиб қолган олим” деган маъно ҳосил бўлади. 
Қазишма ишлари давомида топилган ҳар қандай
буюм археологик топилма дейилишини ҳисобга
олсак, бундан бошқача бўлиши мумкин эмас. Демак, 
бундан кўринадики, тарихий тафаккур давомида ҳар
бир сўзнинг ва атаманинг аниқ маъносига эътибор
бериш керак бўлади. Маъносига эътибор қаратилган
тушунчалар ёрдамида маданиятли (мукаммал) 
фикрлаш жараёнини амалга ошириб бўлмайди. 
Чунки, тафаккур жараёни ўз қонунларига мувофиқ
ҳар бир тушунчани фақат битта маънода қўллашни
талаб қилади. Кундалик-ҳаётий ёки илмий тадқиқот
даражасида бўлишидан қатъий назар тафаккур
охиригача бир маъноли бўлмоғи керак.   

Бошланишида  тушунча  ва  фикрларнинг  бир
маъносини ҳисобга олиб, кейин бошқа маъносига
ўтиб кетиш албатта хато хулосага олиб келади.
Худди турли кўламга эга бўлган “қадимшунос” ва
“тарихчи” тушунчаларини бир-бири билан тенг
маънода тушунилгани каби. 

Тарихий маълумотлардан ҳам хато хулосалар
қилиш мумкин. Бунга қуйидагиларни мисол қилиб
келтириш ўринли. Тарихий даврлар ҳақида катта
тадқиқот ишлари олиб борилган, бунда хулоса
чиқариш усулларидан тўғри фойдаланилган. Лекин, 
афсуски хулосалар хато, тарихий воқеалар бузиб
кўрсатилган. Чунки, бунда таянилган асосларнинг
ўзи хато. Хато асослардан эса хато хулосалар ҳосил
бўлади. 

Хато хулосалар келиб чиқиши учун уч хил ҳолат
сабаб бўлиши мумкин: биринчиси, мақсад ва
манфаатнинг ғаразли эканлиги; иккинчиси, тарихий
билимларнинг ўзи хато эканлиги; учинчиси, 
тадқиқотчининг етарли билимга ега эмаслиги.
Биринчисида, билим етарли, мантиқий тафаккур
усулларидан тўғри фойдаланилган, лекин, хато
хулосалар келиб чиққан. Бунинг сабаби тўғри-чин
маълумотлардан  ғаразли  мақсадларда
фойдаланилганлигидир. Иккинчиси, таяниладиган
асослар етарли, лекин уларнинг ўзи хато эканлигидир.
Хатодан доим хато келиб чиқади. Ҳақиқат билан
хатонинг хато эканлигини исботлаш мумкин, лекин, 
хато билимлар билан ҳақиқатни исботлаб бўлмайди.
Учунчиси, мутахассиснинг ўз соҳаси бўйича етарли
билимга эга бўлмаслиги. Бу асосий хатодир. Асослар
етарли ва тўғри, лекин, мутахассис уларнинг етарли
эканлигидан ҳам, тўғри эканлигидан ҳам тўғри
фойдалана олмайди. Бунга тадқиқот соҳасининг
тўғри танланганлиги ҳам ёрдам бера олмайди.
Чунки, объектив ҳақиқат даражасига кўтарила
олмаган, ўз билимлари билан унга қўшила олмаган
субъектив тадқиқот ҳақиқатни ҳатто чала ҳолда ҳам
эмас, балки, мутлақо хато акс эттириши мумкин. Бу
тарихий тадқиқотда асосий хато деб айтилади. Бунинг
асосийлигининг сабаби шуки, тарихни “бузувчи” ҳам
“тузувчи” ҳам тарихчидир. Тиббиётдаги “даволашни
билмасдан тадбир қилишга уринма!” деган ҳикмат
бу  ерда  ҳам  асосий  тамойил  сифатида  хизмат
қилади. Тарих ўз-ўзидан бузилмайди, уни асословчи
далиллари етишмаган ёки асослашни билмаган
тарихчилар бузади. Бунда олдинги тадқиқотчининг
хато хулосалари билан кейинги тадқиқотчининг хато
хулосалари қўшилиб икки баробар хато келиб чиқади.
Шунинг учун тарихий ҳақиқатни ёритишда аввало, 
мутахассиснинг ўзи ҳал қилувчи рол ўйнайди. Шу
боисдан ҳам ҳамма замонларда тарихчининг етарли
билимга эга бўлишига катта эътибор берилган. 

Ижтимоий ҳодисаларни билишда мутахассиснинг
билими етарли ва ночор даражади бўлиши мумкин. 
Билим  кўп  ёки  кам  бўлишидан  қатъий  назар
мутахасси тўғри фиклаш тамойили ва қоидалари
билан қуролланмаса унинг тўғри хулоса қилиши
кафолатли эмас. Юксак амалий тажрибага таяниш
асосида тафаккур қонунлари билан иш тутишгина
тўғри хулосалар ҳосил қилади. Тафаккур қонунлари
инсониятнинг узоқ йиллик ҳаётий тажрибаси асосида
келиб чиққан. Уларнинг заминини оламдаги нарса
ва ҳодисалар ва уларнинг қонуниятлари ташкил
қилади. Шунинг учун ҳам ҳақиқатга эришмоқчи
бўлган воқеликка мувофиқлаша боради, уни қандай
бўлса шундайлигича, асл ҳолатида акс эттиришга
интилади. Тўғри акс эттирилган билимларгина чин
ҳаётий қимматга эга бўлади ва унинг эгаси ҳам шу
туфайлигина қадр топади. Инсон шу ҳақиқатни
қанчалик тушуниб етса, шунчалик эркин ва бахтли
бўла боради. 

Шулардан келиб чиқиб, тарих сохасида олиб
бориладиган амалий текширишлар ва илмий таҳлиллар
давомида тўпланган маълумотларни қиёслаш асосида
ҳосил қилинган янги билим “тарихий билим”дир, 
дейиш мумкин. Шуни ҳам айтиб ўтиш керакки, 
тарихий маълумотларнинг далил эканлиги нисбийдир. 
У янги ҳосил бўлган билим учун маълумот, ўзидан
олдинги маълумотларга нисбаттан эса бутун бошли
билимдир. Бундан бошқача бўлиши ҳам мумкин
эмас. Чунки, тафаккур жараёни шундай нисбий
ҳақиқатларнинг кетма-кет боғланиб, бир-бировини
тўлдириб бориши тарзида амалга ошади. 

“Тарихий  маълумот”  ва  “тарихий  билим”
тушунчалари асосида “тарихий онг” тушунчаси
келиб чиқади. Тарихий онг тушунчаси ўз кўлами
жиҳатидан улардан кенг. Мазмуни жиҳатидан эса
саёздир. Буни қандай тушуниш керак? Мантиқ илми
шуни талаб қилади. Тушунчанинг кўлами қанча кенг
бўлса , унинг мазмуни шунча тор,  аксинча кўлами
қанча тор бўлса мазмуни шунча кенг бўлади. Ўз
навбатида  “тарихий  онг”  “ижтимоий  онг”нинг
таркибий қисми ҳисобланади. “Ижтимоий онг” эса
“онг” тушунчасининг мазмуний унсурларидан бири. 
Модомики, шундай экан, онгнинг моҳиятини очиш
учун ўрганишни унинг мазмунини ташкил этувчи
энг тор кўламли тушунчадан бошлаш ва аста-секин
кенг кўламли объектларни ўрганишга ўтиб бориш
керак бўлади. Тор кўламли объектларнинг ҳар биридан
ҳосил қилинган хулоса навбатдаги, нисбатан кенгроқ
кўламли  тушунчаларнинг  чинлигини  исботлаш
учун етарли асос вазифасини ўтайди. Бунда фақат
исботловчи далилларнинг етарли асос бўлишига этибор
қилиш керак. Айтиб ўтилган мантиқий тафаккур
ҳаракатининг таркибий тузилиши ва йўналишини
ифодалайди. У қанчалик тўғри ва ихчам, асосли
тузилган бўлса, унинг чинлик даражаси шунчалик
баланд бўлади. 

Тарихий тафаккур маданиятининг объекти мураккаб
таркибий тузилмалардан ташкил топган, ривожланиб
борувчи ижтимоий воқеликдир. У доимо маконий ва
замоний характерга эга. Шу боисдан, бундай воқеликка
баҳо бериш учун унинг қайси вақтда ва қайси жойда
содир бўлганлигини ҳисобга олиш зарур. Тарихий
ҳақиқатларни исботлаш учун ана шу икки жиҳатига
таяниб иш тутилади. Исботланадиган ва исботлаш
учун асос бўладиган далиллар шу макон ва замоннинг
ўзидан топилади. Тарихий воқеалар кечадиган
макон ва замонлар бир-бири билан солиштирилади, 
уларни ташкил этувчи қисмлар ўрганиб чиқилади ва
шароитга қараб умумлаштирилиши ва чегараланиши
мумкин. 

Бу жараён қанчалик тўғри амалга оширилиши
мантиқий тафаккур маданиятининг ривожланганлик
даражасини кўрсатади. Тафаккур маданиятини
ривожлантиришдан мақсад осон ва қулай йўллар
билан ҳақиқатни қўлга киритишдир. Тафаккур
маданияти ривожланганлигини фикрлаш давомида
ҳосил  қилинган  хулосаларнинг  чинлигидагина
эмас, балки, тафаккур жараёнининг қанчалик тўғри
ва ихчам ташкил этилганлигида ҳам намоён бўлади. 
Бундай тафаккурнинг олдига қўйиладиган алоҳида
талаблари бўлади: аниқ бир мақсадга қаратилганлик, 
бир маънолилик, мустақиллик, кўп томонлама
ёндашиш, изчиллик, яхлитлик, мулоҳазаларнинг
ўзаро боғланганлиги, ҳақиқатнинг давомийлиги, 
зиддиятсизлик, етарли асосланганлик кабилар. 
Мантиқий тафаккур ана шуларнинг талабларнинг
барчасига тўлиқ амал қилиши унинг маданийлик
(мукаммаллик) даражасини кўрсатади. Қайси бир
хил тафаккурда бунга қанчалик эришиш мумкин, 
қайси бир тафаккурда бунинг иложи бўлмайди? Бу
талаблардан бирининг бузилиши барининг бузилишига
сабаб бўлади. 

Мантиқий тафаккур соҳасида қўлга киритилган
ютуқлар асосида мантиқ илми ва унинг турли
шакллари келиб чиққан. Уларнинг ҳар бири ўзига
хос камчилик ва ютуқларга эга. Булардан мантиқ
илмининг дастлабки шакли формал(расмий) мантиқни
кўрсатиш мумкин. У тафаккур жараёнини маълум бир
макон ва замондаги аниқ бир ҳолатига асосланган
ҳолда ташкил этишни талаб қилади. Диалектик
мантиқ эса тафаккур жараёнининг доимий ўзгариш, 
ҳаракат ҳолатида олиб қарайди. Математик мантиқ
фикрлаш жараёнини символ(шартли белги)лар асосида
ифодалайди.

Ўзбекистон мустақилликни қўлга киритганидан
кейин ижтимоий тузумни ва жамият бошқарувини
демократик  асосда  ташкил  қилишнинг  реал
имкониятлари пайдо бўлди. Президентлик бошқаруви
вужудга келди, парламент шаклланди. Халқ ўзининг
лойиқ вакилларини парламентга тавсия қилишнинг ва
жамитни  бошқаришнинг  қонуний  асослари
контитуцияда мустаҳкамлаб қўйди. Бу мамлакатнинг
демократик тарзда ривожланиши учун катта имконият
эди. Лекин, халқ вакилларни сайлаш, бошқарувда халқ
овозига эътибор беришда жиддий хатоларга йўл
қўйилди. Аслида халқ вакиллари деб номланган
шахслар тепадан белгиланар ва сайловда ҳам хувёна
амаллардан фойдаланган ҳолда юқори учун керак
бўладиган вакиллар сайланар эди. Бундай амал
конституциявий нормаларга мантиқан зид бўлиб, у
бошқарувнинг маъмурий буйруқбозлик усули мантиқига
мос келар эди. Айнан шу услуб, буйруқбозлик қон-
қонига сингиб кетган ўтмиш социалистик жамиятидан
мерос бўлиб қолди. Маъмурий буйруқбозлик усулида
иш  юритишга  ўрганиб  қолган  раҳбарлар  эски
услубларни янги замонга тадбиқ қилдилар. Бундай
усулни жамиятнинг  турли қатламлари  турлича
қабул қилдилар. Юқоридаги бошлиқлар томонидан
кирилган бундай талаблар қуйи поғонадаги раҳбарларга
ҳам ёқмаслиги мумкин эмас. Чунки, уларнинг ҳар
иккаласининг ҳам мақсади бир, иш услуби ҳам бир
эди. Ана шундай шароитда раҳбарларнинг иш услуби
билан халқ талаби мантиқан мос келиши мумкин
эмас. Бундай ҳолда таниш-билишчилик, коррупция, 
бош-бошдоқлик келиб чиқиши табиий ҳол. Худди
шундай бўлди ҳам. Ижтимоий муаммолар пайдо
бўлиб қолганда, конституцияни муаммоларга қараб
тузатиб қўйиш йўли билан гўёки муаммолар ҳал
қилингандек бўлди. Бундаги мантиқсизлик қонун
билан амалиётнинг номувофиқлиги шундан иборатки, 
жамият конституция билан бошқарилмади, аксинча, 
конституция жамитдаги муаммоларга мослаб қўйилди. 
Жамиятни бошқаришнинг маъмурий буйруқбозлик
методлари ўрнига янги методларни киритиш, улар
ёрдамида  жамиятни  ривожлантиришнинг  янги
режаларини ишлаб чиқариш ва амалга ошириш
мумкин эди. Лекин, эски тузумда қўлланиб
келинган методлар ўз кучини кўрсатдики, улар
яшаб қолди. Чунки, эски методлар янги замон
раҳбарларига мос эди. 

Бу жараён қанчалик тўғри амалга оширилиши
мантиқий тафаккур маданиятининг ривожланганлик
даражасини кўрсатади. Тафаккур маданиятини
ривожлантиришдан мақсад осон ва қулай йўллар
билан ҳақиқатни қўлга киритишдир. Тафаккур
маданияти ривожланганлигини фикрлаш давомида
ҳосил қилинган хулосаларнинг чинлигидагина эмас, 
балки, тафаккур жараёнининг қанчалик тўғри ва
ихчам ташкил этилганлигида ҳам намоён бўлади. 
Бундай тафаккурнинг олдига қўйиладиган алоҳида
талаблари бўлади: аниқ бир мақсадга қаратилганлик, 
бир маънолилик, мустақиллик, кўп томонлама
ёндашиш, изчиллик, яхлитлик, мулоҳазаларнинг
ўзаро боғланганлиги, ҳақиқатнинг давомийлиги, 
зиддиятсизлик, етарли асосланганлик кабилар. 
Мантиқий тафаккур ана шуларнинг талабларнинг
барчасига тўлиқ амал қилиши унинг маданийлик
(мукаммаллик) даражасини кўрсатади. Қайси бир
хил тафаккурда бунга қанчалик эришиш мумкин, 
қайси бир тафаккурда бунинг иложи бўлмайди? Бу
талаблардан бирининг бузилиши барининг бузилишига
сабаб бўлади. 

Мантиқий тафаккур соҳасида қўлга киритилган
ютуқлар асосида мантиқ илми ва унинг турли шакллари
келиб чиққан. Уларнинг ҳар бири ўзига хос камчилик ва
ютуқларга эга. Булардан мантиқ илмининг дастлабки
шакли формал(расмий) мантиқни кўрсатиш мумкин. У
тафаккур жараёнини маълум бир макон ва замондаги
аниқ бир ҳолатига асосланган ҳолда ташкил этишни талаб
қилади. Диалектик мантиқ эса тафаккур жараёнининг
доимий ўзгариш, ҳаракат ҳолатида олиб қарайди.у
ташкил қилишнинг реал имкониятлари пайдо бўлди. 

социалистик жамиятидан мерос бўлиб қолди. 
Маъмурий буйруқбозлик усулида иш юритишга

замонга тадбиқ қилдилар. Бундай усулни

Буйруқбозликка асосланган жамиятда оммавий
ахборот воситалари кимнинг қўлида бўлса, улар
ёрдамида у барча имкониятни ишга солиб, ростни ёлғон
деб кўрсатишга тиришади. Бундай шароитда аҳолининг
мантиқий тафаккур маданиятини шакллантириш
муҳим аҳамият касб этади. Бундай тарбия фаросат
тарбиясидир. Яъни, яхшини ёмондан, ростни
хатодан фарқлаш ёрдамида тўғри хулоса чиқаришга
ўргатишдир. Лекин шуни ҳам айтиш керакки, зулм ва
зўравонлик ҳукм сурган жамиятларда адолатли фикр
мулоҳазанинг қадр қиммати оёқ ости қилиниши ҳам
табиий бир ҳол. 

Буларнинг сабаби битта манфаатдорлик. Жамият
аъзоларининг тафаккури турлича йўналиш ва хусусиятга
эга бўлиши уларнинг манфаатлари турлича бўлишидан
келиб чиқади. Жамият бошқарувида манфаатлар
ўзига хос етакловчи куч ҳисобланади. Шундай
бўлгани учун шу манфаатлар нимадан иборатлигини
атрофлича кўриб чиқиш зарурати пайдо бўлади.

       Аннотация. Ушбу мақолада “Тарихий тафаккур маданияти” тушунчаси, унинг мазмуни ва моҳияти, ҳар
қандай соҳа бўйича билим ҳосил қилишдаги, шунингдек, ижтимоий ҳодисаларни билишдаги ўрни таҳлил
қилинган ҳамда тегишли хулосалар берилган.

     Annotation. This article analyzes the concept of “culture of historical thought”, its content and essence, its role in
the formation of knowledge in any sphere, as well as in the knowledge of social phenomena, and gives relevant conclu-
sions.

